
SAÚDO DO PRESIDENTE
Para a Fundación Meniños é unha tarefa básica render contas da 
súa actividade. Facilitar un coñecemento rigoroso do noso traballo 
cos nenos, nenas e adolescentes e as súas familias; facer explícita a 
relación que mantemos coas administración e as colaboración con 
outras entidades para xerar incidencia social a prol da infancia; e, 
por suposto, render conta do noso desempeño económico son os 
obxectivos da Memoria que segue a estas liñas.

Porén, en 2024 hai un fito que creo importante destacar: a formulación 
dun novo Plano Estratéxico para o periodo 2025-2027.

A vitalidade das organizacións mídese en dous planos: as súas 
actividades e os seus propósitos. Niso non son moi distintas ás persoas: 
a nosa vida ven determinada polo que facemos, pero tamén por aquilo 
ao que aspiramos.

Na enxeñaría das organizacións a definición dos obxectivos a medio 
prazo e a implementación das medidas para alcanzalos adopta 
diferentes denominacións.

MENIÑOS optou desde hai anos pola expresión Plano Estratéxico, aínda 
que as experiencias vividas e as circunstancias tan cambiantes do noso 
campo de actividade teñan feito que relativicemos as formulacións 
ríxidas e detalladas de programas e previsións, que, en realidade, se 
materializan nos orzamentos e planos de acción anuais.
O realmente importante da nosa formulación estratéxica é a definición 
de propósitos e obxectivos, que son a expresión da vontade de a onde 
queremos chegar.

A vida dunha Fundación como Meniños seméllase á singradura dun 
veleiro: a navegación verase afectada por incidencias dificilmente 
previsibles e controlables cando se sae de porto. Ventos, mareas, 
avarías, accidentes poden perturbalo, pero non alterarán o destino 
da viaxe se se conta coa firmeza do propósito e coas ferramentas 
para manter o rumbo.

A través dun proceso participativo dos equipos técnicos de Meniños, 
da súa dirección e padroado, fixamos os principais obxectivos para os 
vindeiros tres anos. 

A Fundación temos a responsabilidade de impulsar a actividade de 
prevención e sensibilización para evitar a desprotección dos nenos, 
nenas e adolescentes e conseguir a extensión do bo trato cara eles por 
parte das familias e a sociedade, desenvolvendo programas e accións 
innovadoras que fagan realidade a implicación social na protección da 
infancia e a participación activa dos nenos, nenas e adolescentes nas 
decisión que afectan ao seu futuro.

En segundo termo debemos de mellorar os nosos programas reparadores 
de maior alcance para facelos máis efectivos e proporcionar ao sector 
modelos de intervención que se poidan aplicar alén do noso ámbito 
territorial, desenvolvendo un sistema de difusión deste coñecemento 
que nos posicione como referente na innovación e transferencia de 
coñecemento no sector entre España e Portugal.

Para que esta viaxe sexa exitosa necesitamos do apoio e estímulo de 
personas coma ti. Contamos con eles.

Xosé Manuel Villanueva Prieto
Presidente da Fundación Meniños

Inauguración do Espazo de Preservación Familiar de Ferrol.

Para Meniños medrar non é unha cuestión de tamaño, senón de compromiso coa transformación social.  
A consolidación e crecemento dos programas que levamos a cabo non só fai medrar a nosa capacidade operativa 
coma Fundación: amplifica o noso impacto social e a presenza na comunidade.

espazos DE
PRESERVACIÓN

ATENCIÓN
PERINATAL

PROGRAMA
DE ADOPCIÓNS

Na área de prevención, 
destacamos o crecemento dos 
Espazos de Preservación Familiar, 
proxecto que desenvolvemos en 
colaboración coa asociación Arela.  
O éxito desta iniciativa innovadora 
e a súa importancia para a rede 
comunitaria de atención á infancia 
nas áreas nas que se estaba 
realizando levounos a amplialo á 
comarca de Ferrolterra grazas á 
aposta indubidable da Consellería 
de Política Social e Igualdade da 
Xunta de Galicia. Así, puxemos 
en marcha un  novo Espazo coas 
mesmas claves que os xa existentes 
no Barbanza e Arousa; un equipo 
profesionalizado, unha metodoloxía 
eficaz e unha rede de alianzas 
sólidas con outros axentes sociais.

O pasado ano tamén supuxo a 
consolidación do Programa de 
Atención Perinatal en toda Galicia, 
para o que se ampliou o equipo  
de profesionais, que hoxe forman 
cinco psicólogas e unha educadora 
social, todas elas con formación 
en saúde mental perinatal, terapia 
familiar e trauma, entre outras 
especialidades.
Realizouse un intenso traballo 
durante todo o ano para fortalecer 
e unificar a metodoloxía de todo 
o equipo con supervisións e 
formacións específicas.
O programa tamén se fortalece a 
través de colaboracións externas 
con universidades e entidades coas 
que compartimos o interese para 
o benestar e a saúde da infancia 
desde as primeiras etapas.

Ampliamos o Programa de 
Adopcións tanto xeograficamente 
coma en canto a ámbito de 
actuación, xa que coa incorporación 
de Castilla y León abranguemos 
adopción nacional, internacional 
e postadopción. Esta ampliación 
implica a mellora e diversificación 
dos servizos de acompañamento 
e protección, cunha maior 
incidencia na preparación das 
familias adoptantes, o seguimento 
postadopción e o acompañamento 
integral dos nenos e nenas 
adoptados.
O noso traballo pon o foco sempre 
nos nenos e nenas, na súa historia, 
as súas  necesidades emocionais e 
o seu dereito a un entorno estable 
e afectivo.



2024 EN CIFRAS

O NOSO IMPACTO GLOBAL

4.160
NENOS, NENAS

ATENDIDOS

1.432
CONTORNOS  

FAMILIARES
ATENDIDOS

23.275
PERSOAS

RRSS E EVENTOS

NENOS / NENAS         FAMILIAS

PROXECTOS EDUCATIVOS  
E PREVENTIVOS             3.051                                     362

INTERVENCIÓN FAMILIAR             562                                        386

ACOLLEMENTOS E ADOPCIÓNS               285                                         338

PROGRAMAS TERAPÉUTICOS                   262                                         346

A NOSA CAPTACIÓN DE FONDOS

3,2M
INGRESOS

3,0M
GASTOS

ONDE DESTINAMOS CADA 100€?

80€ 
PROGRAMAS

18€
ESTRUTURA

2€
CAPTACIÓN 
DE FONDOS

QUEN O FAI POSIBLE?

112PERSOAS 
TRABALLADORAS

40ANOS  
MEDIA DE IDADE

97MULLERES 

15HOMES 

83
PERSOAS

VOLUNTARIAS

245
SOCIAS

E SOCIOS

60
DOANTES
PUNTUAIS

69 
EMPRESAS

COLABORADORAS

9 
ENTIDADES 

PÚBLICAS

66 
CENTROS

EDUCATIVOS

ONDE TRABALLAMOS?

15%
ASTURIAS

5%
CASTILLA Y LEÓN

80%
GALICIA



5

Ár
ea

 d
e 

Pr
ev

en
ci

ón
 e

 s
en

si
bi

li
za

ci
ón

382
NENOS, NENAS

E ADOLESCENTES

310
FAMILIAS

ÁREA DE 
PREVENCIÓN E 

SENSIBILIZACIÓN

DESENVOLVEMOS programas para  
romper O CICLO da desprotección infantil

O equipo do Programa de Atención Perinatal

A actuación temperá en situacións de 
desprotección infantil leve é fundamental 
para garantir o benestar integral dos 
nenos, nenas e adolescentes. A pesar 
de que estas situacións non presentan 
aparentemente un risco grave para a 
integridade dos nenos e nenas, a súa 
persistencia ou evolución poden derivar en 
escenarios de maior gravidade.

Con este enfoque desde a Fundación 
desenvolvemos dous grandes proxectos 
orientados a dotar ás familias das 
ferramentas necesarias para superar as 
situacións de risco e evitar que se agraven 
ou se extendan no tempo.

Nos Espazos de Preservación Familiar 
que desenvolvemos en colaboración coa 
Asociación Arela en A Pobra, Vilagarcía e 
Ferrol, atendemos ao longo do 2024 a 175 
familias e 251 nenos, nenas e adolescentes. 
Moitas destas familias lograron melloras 
notables nas súas dinámicas familiares 
principalmente relacionadas con 
necesidades emocionais e educativas, 
melloras nas relacións parentais- 
maiormente marentais e a percepción de 
disminución da tensión e estrés dentro 
do núcleo familiar. Ademais, nos nenos e 
nenas mellorou a súa percepción acerca 
das competencias dos seus pais e nais 
e a súa seguridade e confianza nas súas 
propias capacidades no ámbito educativo.

A outra gran aposta da Fundación en 
materia de intervención en prevención é 
o noso Programa de Atención Perinatal a 
mulleres en situación de vulnerabilidade.  
No 2024 acompañamos a 131 nenos e 
nenas, e a 135 nais de idades comprendidas 
entre os 21 e 35 anos, provintes 
fundamentalmente de América Latina e 
nunha situación de desemprego e sen 
ingresos estables. A súa vulnerabilidade foi 
detectada xa no embarazo por profesionais 
sanitarios ou entidades sociais e por tanto 
recibiron atención do programa dende esa 
etapa. 

Moitas das mulleres atendidas atópanse 
nunha situación de vulnerabilidade 
económica e non cumpre os requisitos 
administrativos para solicitar axudas 
no momento de inicio de programa. 
Isto pode deberse a que non teñen a 
documentación regularizada ou aínda non 
están conectadas á rede de servizos sociais 
do territorio. 

O noso labor de orientación e inserción 
social destas familias é un aspecto esencial 
do programa, xa que inflúe directamente 
na satisfacción das necesidades básicas 
destas futuras nais e na motivación cara 
á autonomía e a súa seguridade no futuro. 
Estes factores axudan a crear un ambiente 
máis tranquilo e idóneo para a crianza dos 
seus bebés.

En Meniños apostamos pola educación 
como ferramenta clave para a inclusión 
social e a igualdade de oportunidades. O 
noso investimento en proxectos educativos 
parte da convicción de que a educación 
non só é un dereito fundamental da 
infancia, senón tamén unha vía eficaz 
para romper o ciclo da pobreza, previr 
situacións de desprotección e fomentar 
o desenvolvemento integral dos nenos, 
nenas e adolescentes.

Entendemos que un entorno educativo 
axeitado non se limita á aula: implica tamén 
apoio emocional, acompañamento familiar 
e acceso equitativo a recursos. Por iso, os 
nosos proxectos abordan a educación de 
forma ampla, promovendo tanto o éxito 
escolar como a estabilidade emocional, a 
autoestima e a capacidade de relación.

A través dos nosos programas contribuímos 
a que os nenos e nenas en situación de 
vulnerabilidade poidan construír un futuro 
con maiores oportunidades, autonomía e 
benestar, xerando un impacto positivo non 
só nos rapaces e rapazas, senón tamén 
nas súas familias e na sociedade no seu 
conxunto.

Un dos nosos principais proxectos é “Colexio 
do Benquerer”. A educación afectivo-
sexual continúa a ser unha asignatura 
pendente no sistema educativo actual. 
Moitas veces, esta formación preséntase 
de forma fragmentada, con contidos 
limitados ao ámbito biolóxico ou centrados 
exclusivamente na prevención de riscos, 
sen abordar aspectos fundamentais como 
o afecto, o consentimento, o respecto á 
diversidade ou a construción de relacións 
sas e igualitarias.

Neste contexto, o Colexio do Benquerer 
nace como unha resposta innovadora a 
esta problemática. 

O proxecto promove unha educación 
afectivo-sexual integral, transversal e 
adaptada ás diferentes etapas evolutivas, 
recoñecendo a importancia de traballar 
estes temas dende idades temperás e en 
todos os espazos da vida cotiá. O Colexio do 
Benquerer non só facilita contidos, senón 
que ofrece ferramentas emocionais e sociais 
para que a infancia e a adolescencia poidan 
desenvolverse dende o respecto, a liberdade 
e o coidado mutuo. Así, contribúe a construír 
unha sociedade máis xusta, igualitaria e libre 
de violencias.

No 2024 tivemos a oportunidade de achegar 
a educación afectivo-sexual a máis de 2.500 
rapaces e rapazas en 54 centros educativos.

O futuro deste área de Meniños é clave 
no Plano Estratéxico da entidade nos tres 
próximos anos, onde traballaremos para 
educar no bo trato e na erradicación da 
violencia nos entornos educativos e de ocio 
infantil.

Actividade “Palabras doces, palabras amargas” 
do “Colexio do Benquerer” polo CPI Manuel 
Suarez Marquier do Rosal (Pontevedra).

Podes coñecer todos os nosos proxectos educativos na nosa web:

https://meninos.org/que-facemos/

https://meninos.org/que-facemos/

“Antes non entendía por que me enfadaba 
tanto no cole. Ás veces, sentía coma se algo 
dentro de min explotase, e non podía evitar 
berrar ou pelexar. Pensaba que era malo, 
como o meu pai, e iso facíame sentir peor. 
Pero un día, a técnica de Meniños, faloume 
de algo que cambiou todo: o “Gardián do 
meu Cerebro”.

Construímos entornos familiares  
máis fortes e resilientes para os nenos e nenas

562
NENOS, NENAS

E ADOLESCENTES

386
FAMILIAS

ÁREA DE 
INTERVENCIÓN  

FAMILIAR

En cada neno e nena hai un universo por 
descubrir, un potencial inmenso que só 
florece cando medran nun entorno seguro, 
afectuoso e estable. en Meniños cremos 
que a familia é o primeiro refuxio, o lugar 
onde se constrúen os vínculos, a confianza 
e os soños. Por iso, traballamos con 
corazón e compromiso para fortalecer os 
lazos familiares, acompañar nos momentos 
difíciles e crear espazos onde os pequenos 
e pequenas se sintan protexidos, escoitados 
e amados.

Non se trata só de intervir, senón de 
acompañar, coidar e crer nas capacidades 
de cada familia para sobrepoñerse ás 
dificultades. Porque cando unha familia 
se fortalece, o futuro dun neno ou nena 
tamén se ilumina. E ese é o noso maior 
obxectivo: construír resiliencia, desde o 
amor, para garantir unha infancia plena e 
con oportunidades.

Os Programas de Intervención Familiar  
demostran que cando se aposta polas 
familias, os cambios reais son posibles. No 
2024, 386 familias e 562 nenos, nenas e 
adolescentes foron acompañadas por un 
equipo profesional comprometido, que 
traballa desde a confianza, o respecto e a 
esperanza no potencial de transformación 
das persoas.

Desde os fogares e co corazón posto nas 
relacións humanas, interveuse con nenos, 
nenas e adolescentes en situación de risco, 
con familias en proceso de reunificación, 
e con aquelas que loitan por recuperar 
unha funcionalidade básica. Cada historia 
é única, pero todas teñen un fío común: a 
posibilidade de construír un futuro mellor 
desde o coidado, a comprensión e o apoio 
emocional.

Con taxas de éxito que alcanzan o 69% na 
área de preservación familiar, os programas 
reflicten o valor dunha intervención 
profesional baseada na evidencia científica, 
na formación continua e no coidado mutuo 
entre profesionais.

Nun contexto de vulnerabilidade crecente, 
saúde mental deteriorada e falta de recursos, 
os programas desta área mantéñense coma 
un faro de referencia: pola súa metodoloxía, 
pola forza das alianzas e pola capacidade de 
soñar en grande cambiando o pequeno.

Somos a nosa infancia. E tamén somos a 
oportunidade de reparala.

Explicoume que na miña cabeza hai un 
gardián, como un superheroe, que sempre 
está alerta para protexerme. Cando 
debuxei ao meu gardián, fíxeno grande e 
forte, cun escudo enorme. Ela díxome que 
ese gardián me axudou moito cando as 
cousas eran difíciles na casa, como esa vez 
que vin ao meu pai cun coitelo. Pero tamén 
me dixo algo importante: que ás veces o 
meu gardián actívase aínda que non haxa 
perigo de verdade.
Con ela aprendín que o meu gardián non 
está mal, só está confundido. E tamén me 
ensinou a acougalo. Agora, cando sinto 
que me enfado, respiro profundo, coma se 
cheirase flores e soprase, e penso no meu 
lugar seguro: cando estou na casa coa miña 
avoa e a miña mamá vendo unha peli.

Aínda hai días difíciles, pero sei que non 
estou só. A miña mamá, a miña avoa e ata 
as profesoras axúdanme a lembrar que 
podo tranquilizar ao meu gardián e me 
acompañan. E aínda que ás veces me custa, 
xa non penso que son malo.”

O GARDIÁN DO MEU CEREBRO 
Testemuño adaptado de Xan (8 anos)

263
NENOS, NENAS
E ADOLESCENTES

239
FAMILIAS

ÁREA DE 
ATENCIÓN 
TERAPÉUTICA

Reparamos as consecuencias  
da violencia cara a infancia

Detrás de moitas miradas de nenos e 
nenas hai silencios que pesan. O abuso 
sexual infantil é unha das formas máis 
devastadoras de violencia, porque rompe 
a confianza, distorsiona o afecto e deixa 
marcas que moitas veces non se ven, pero 
doen toda a vida. Malia os avances sociais, 
segue sendo unha realidade frecuente e 
silenciada, que afecta a nenos e nenas de 
todas as idades, contornas e condicións.

Do mesmo xeito, a violencia de xénero 
segue presente nos fogares, nas escolas, 
nas redes... Feridas que non sempre deixan 
negróns, pero que erosionan a dignidade, 
a seguridade e a vida das mulleres, e da 
infancia que medra nese entorno.

Ambas violencias están profundamente 
conectadas: moitas veces, os nenos e 
nenas vítimas de abuso tamén conviven con 
dinámicas de control, medo ou maltrato nas 
súas familias. A súa protección non pode 
esperar.

Por iso, educar no respecto, no bo trato, na 
igualdade e no consentimento non é unha 
opción: é unha responsabilidade colectiva. 
Porque cada vez que se rompe o silencio, 
cada vez que se intervén a tempo, abrimos 
unha fiestra á esperanza e á reparación.

O noso programa de Abuso Sexual Infantil 
naceu para acompañar e reparar a nenos, 
nenas e adolescentes vítimas de abuso 
sexual, así como para apoiar ás súas familias 
durante todo o proceso de recuperación. 
O noso reto é restituír dereitos, reparar o 
dano emocional e previr novas situacións 
de violencia, cun enfoque integral, 
especializado e sensible ao trauma. No ano 
2024 atendemos a 116 nenos e nenas, onde 
mais do 90% dos casos remataron con 
mellora no benestar emocional e redución 
de síntomas postraumáticos.

Atendendo a outra forma de violencia, 
traballamos no programa de atención 
a nenos e nenas vítimas de violencia de 
xénero e violencia vicaria, ofrecendo 
atención terapéutica en  espazos seguros, 
acompañamento emocional e apoio ás 
súas familias. O noso obxectivo é reparar 
o impacto emocional vivido nos contextos 
familiares, recoñecendo aos nenos e nenas 
como vítimas directas da violencia. No 
ano 2024 atendemos a 19 nenos e nenas 
do ámbito rural acercando a atención 
terapéutica a participantes que teñen maior 
dificultade para obter esta atención polo 
feito de residir en contornos rurais.

192
NENOS, NENAS

E ADOLESCENTES

338
FAMILIAS

ÁREA DE 
ADOPCIÓNS E 

ACOLLEMENTOS

Ningún neno nin nena  
sen un fogar no que MEDRAR E desenvolverse 

Os procesos de acollemento e adopción son 
momentos cruciais na vida dos nenos e as 
nenas, cargados de incertezas, medo e ao 
mesmo tempo, de esperanza. Os nenos e 
nenas que atravesan esta etapa adoitan ter 
vivido situacións difíciles, coma o abandono, 
a neglixencia ou o maltrato, o que deixa 
fondas pegadas no seu benestar emocional 
e psicolóxico. Porén, é precisamente neste 
momento cando se abren novas portas á 
posibilidade de sandar, de reconstruír a 
confianza e de formar vínculos seguros 
nunha familia.

É unha viaxe de transformación, non só 
para o neno ou nena, senón tamén para 
as familias acolledoras e os pais e nais 
adoptivos, que deben aprender a ver alén 
da dor do neno ou nena e comprender a 
súa necesidade de amor e de seguridade. 
Esta relación é un proceso mutuo de 
aprendizaxe e crecemento, unha viaxe que 
ten a capacidade de enriquecer e dar un 
novo sentido á vida de todas as persoas 
implicadas.

En Galicia durante o 2024 traballamos na 
busca de familias adoptivas para nenos e 
nenas con necesidades especiais (idade 
avanzada, discapacidade, grupos de 
irmáns, etc.). Ao longo do ano realizáronse 
campañas de sensibilización, sesións 
informativas e un proceso formativo para 

as familias interesadas, chegando a 29 
familias formadas e 18 novas incorporadas ao 
programa. O equipo técnico tamén colaborou 
na valoración da idoneidade, acompañou 
na preparación dos nenos e nenas e 
ofreceu apoio postadopción, destacando a 
coordinación coas administracións públicas 
e unha estratexia comunicativa multicanle.

O noso traballo nesta materia en Asturias 
abrangueu todo o ciclo do acollemento 
familiar e das adopcións especiais, 
desde a sensibilización e información 
ata o seguimento posterior á acollida.  
Atendeuse a 106 familias na fase informativa, 
35 na formativa (26 con certificado) e 
realizáronse 41 valoracións de idoneidade, 
priorizando o acompañamento emocional 
e técnico ás familias, con especial atención 
aos nenos e nenas de 0 a 6 anos, en risco de 
institucionalización.

Neste área estratéxica para Meniños, a 
mediados do ano 2024 comezamos un novo 
proxecto en Castilla y León onde asumimos 
o reto de colaborar ca Junta de Castilla y 
León nos procesos de adopción nacional 
e internacional e atención postadopción, 
dando cobertura ás 9 provincias con 
emprazamentos en Valladolid, Salamanca e 
León que contan con equipos especializados 
nestas materias.

O equipo de Adopcións de Castilla y León



10

FO
RM

AC
IÓ

N FORMACIÓN COMO ESTRATEXIA DE CRECEMENTO

75%
DO PERSOAL 
RECIBIU 
FORMACIÓN

1.496
HORAS

FORMACIÓN

Para a Fundación a formación continua 
do seu persoal non é un gasto, senón 
unha inversión estratéxica que garante o 
crecemento, a estabilidade e a especialización 
dos nosos e as nosas profesionais. Apostar 
polo desenvolvemento do talento do noso 
equipo humano é clave para construír unha 
organización máis sólida e preparada para os 
desafíos do futuro.

No 2024 implementamos diversas iniciativas 
para fortalecer as competencias do noso 
equipo e compartimos con profesionais 
externas o noso saber facer. Proba disto é que 
máis do 75% do persoal asistiu a formacións 
técnicas sumando ao longo do ano máis de 
1.400 horas de formación presencial. 
Constituímos ademais unha Comisión de 
Formación, onde se analizan e preparan as 
formacións que impartimos para profesionais 
do sector. 

Para axustarnos ás novas modalidades de 
aprendizaxe, lanzamos o ano pasado a nosa 
plataforma de formación virtual, ofrecendo 
cursos dirixidos a profesionais de 
disciplinas como psicoloxía, traballo social 
e educación. Esta modalidade combina 
recursos dixitais e sesións telepresenciais 
impartidas polo noso equipo docente, 
como o curso “Establecendo vínculos: 
a intervención psicosocial no período 
perinatal” centrado na intervención 
durante a etapa perinatal desde unha 
perspectiva de benestar psicolóxico e 
emocional, que impartimos en setembro 
de 2024 a través da nosa plataforma e ao 
que asistiron máis de 100 profesionais.

Plataforma de formación online de Meniños

FINANCIADORES PRIVADOS

ENTIDADES COLABORADORAS

PROCEDENCIA DO FINANCIAMENTO

DESTINO DO FINANCIAMENTO

TR
AN

SP
AR

EN
CI

A

3,2M

3,01M

Destinamos o 37% dos nosos recursos á intervención con nenos, nenos e familas en dificultade social para 
que poidan ofrecer aos seus fillos e fillas un contorno de seguridade e afecto, o 26% a proxectos preventivos 
e educativos evitando que se agrave a situación de risco das familias e promovendo o bo trato á infancia, un 
23% para garantir un fogar aos nenos e nenas que precisan de acollemento ou adopción, o 12% á atención 
terapéutica e o 2% a incidencia social.

No ano 2024 empregamos un orzamento de  3.015.869,23€ distribuídos desta forma:

O noso financiamento procede nun 87% de financiación pública, concretamente nun 46% de concertos sociais, 
nun 25% de contratación pública, e nun 16% de subvencións e convenios públicos. A financiación privada 
supuxo un 13%, correspondente a un 9% de colaboracións empresariais, 2% de aportacións da cidadanía a 
través do X do IRPF e un 2% de base social e autoxerado.

No 2024 recibimos un financiamento de 3.200.638,78€ da seguinte procedencia: 



“O benestar dos nenos e nenas é a 
nosa guía, a súa voz o noso impulso. 
Seguimos camiñando ao seu carón”

Mónica Otero
Coordinadora da

Área de Integración Familiar

Moitas grazas!

SEDE CENTRAL
Avda de Cádiz 5, 2º Esq.
Edif. A Milagrosa
15008 A Coruña

CONTACTO
meninos@meninos.org
981 26 99 55

meninos.org
Colabora

https://meninos.org/

